
Cam 3, Teclyn 2:
[bookmark: WfTarget]Llythyr rhagarweiniol enghreifftiol i lywodraethwyr am ofalwyr ifanc

Bwriad y llythyr enghreifftiol hwn yw cefnogi staff yr ysgol i godi ymwybyddiaeth y corff llywodraethu am ofalwyr ifanc, a'u swyddogaeth a'u cyfrifoldebau er mwyn sicrhau bod gofalwyr ifanc yn cael eu hadnabod a’u cynorthwyo’n effeithiol.

Canllawiau

Os yw eich ysgol yn rhan o gorff llywodraethu ffederal, rydym yn argymell eich bod yn anfon y llythyr hwn at y corff llywodraethu ffederal. Byddai gwneud hynny yn eu galluogi i benderfynu a ydynt am ddirprwyo’r cyfrifoldeb am ofalwyr ifanc i unrhyw bwyllgorau / cyrff llywodraethu lleol.

Bydd y teclynnau canlynol o'r Canllaw Cam-wrth-Gam yn arbennig o ddefnyddiol i’r llywodraethwyr ac efallai y byddwch eisiau cynnwys copi o'r adnoddau hyn gyda'r llythyr:

Cam 4: Dod i ddeall gofalwyr ifanc.

Cam 3 Teclyn 3: Swyddogaeth a chyfrifoldebau’r corff llywodraethu: sicrhau darpariaeth effeithiol i ofalwyr ifanc a'u teuluoedd.

Cam 3 Teclyn 4: Rhestr wirio i gefnogi cyrff llywodraethu i werthuso effeithiolrwydd darpariaeth eu hysgol i ofalwyr ifanc a'u teuluoedd.

Cam 3 Teclyn 5: Targedu cymorth amddifadedd disgyblion ar ofalwyr ifanc: enghreifftiau o arferion da.





























Annwyl Lywodraethwr,

Diwallu anghenion gofalwyr ifanc yn [RHOWCH ENW'R YSGOL]: Gwybodaeth i lywodraethwyr

Yn [enw'r ysgol] rydym yn ymwybodol bod rhai o'n disgyblion yn ofalwyr ifanc - plant dan 18 oed ydynt sy'n gofalu’n ddi-dâl am aelod o'r teulu neu ffrind sy'n sâl, yn fregus, yn anabl neu â phroblemau iechyd meddwl neu ddibyniaeth.  Mae gofalwyr ifanc yn grŵp difreintiedig sy'n agored i niwed ac yn aml yn wynebu anawsterau o ran eu haddysg oherwydd eu swyddogaeth fel gofalwyr. Maent yn cael eu crybwyll yn benodol yng nghanllawiau gwerthuso arolygiadau Estyn ac maent yn aml yn gymwys i gael prydau ysgol am ddim a Grantiau Amddifadedd Disgyblion.  

Mae adnabod a chefnogi disgyblion sydd â chyfrifoldebau gofalu yn ffordd rad ac effeithiol o wella cyrhaeddiad y grŵp hwn o ddisgyblion sydd yn aml yn is eu cyflawniad. Felly, rydym yn awyddus i sicrhau bod gan ein llywodraethwyr yr wybodaeth a'r adnoddau sydd eu hangen arnynt i ystyried anghenion gofalwyr ifanc fel rhan o'u gwerthusiad o ddarpariaeth yr ysgol, a pha mor dda y mae'n diwallu anghenion ein disgyblion.  

[bookmark: _GoBack]Fel rhan o’r rhaglen Gofalwyr Ifanc mewn Ysgolion, sy’n fenter genedlaethol i arfogi ysgolion i ddilyn arfer effeithiol, mae’r partneriaid, sef Ymddiriedolaeth Gofalwyr Cymru, Cymdeithas y Plant – Young Carers in Focus wedi cynhyrchu adnoddau penodol i lywodraethwyr. Mae’r adnoddau perthnasol ynghlwm ac maent yn cynnwys:

•	Gwybodaeth allweddol am ofalwyr ifanc a’r effaith bosibl y gall swyddogaeth ofalu ei chael ar gyflawniad academaidd, presenoldeb a lles y disgybl.
•	Swyddogaeth a chyfrifoldebau’r corff llywodraethu wrth sicrhau darpariaeth effeithiol i ofalwyr ifanc.
•	Cwestiynau cyffredin i lywodraethwyr ac uwch dimau arweinyddiaeth.  
•	Rhestr wirio i gynorthwyo cyrff llywodraethu i werthuso effeithiolrwydd darpariaeth eu hysgol.
•	Rhagor o wybodaeth am y rhaglen Gofalwyr Ifanc mewn Ysgolion.

Rydym yn argymell bod y llywodraethwyr yn trefnu eitem ar agenda un o’u cyfarfodydd i drafod y gefnogaeth y mae'r ysgol yn ei rhoi i ofalwyr ifanc. Rydym yn annog y corff llywodraethu i ystyried penodi llywodraethwr arweiniol i fod yng ngofal y cylch gwaith hwn ac yn eich annog i gytuno sut y bydd y corff llywodraethu yn cyflawni ei gyfrifoldebau tuag at ofalwyr ifanc. 

Mae’r ysgol wedi/yn bwriadu penodi aelod o staff i arwain yn strategol ar faterion gofalwyr ifanc a bydd yn cynnal adolygiad gwaelodlin o ddarpariaeth gyfredol yr ysgol i ofalwyr ifanc a’u teuluoedd. Byddwn yn darparu crynodeb o’r adolygiad hwn a’r argymhellion perthnasol cyn i chi gynnal eich trafodaeth.

